
 

 

Gara Iddoo Aarsaatti – Jireenya kadhannaa fi Ergaa yeroo xumuraa 
Guyyaa 8ffaa   WAAQEFANNAA FI ERGAA ERGAMOOTA SADANII__________ 

 
“Innis sagalee guddaadhaan, Yeroon firdii isaa waan ga'eef, Waaqayyoon sodaadhaa, ulfinas kennaaf! Isa waaqa, 
lafa, galaana, burqituu bishaanii uumeefis sagadaa! jedhe.” Mul.14:7. 

Ergaa Ergamaa Tokkoffaa fi Lammaffaa  
Akka Adventistii Guyyaa Torbaffaatti, ergaa yeroo xumuraa isa baay’ee barbaachisaa isa wanti kam illee 
xiyyeefannoo keenya irraa jal’isuu hin qabne lallabuuf waamamne (Ellen G. White, Testimonies for the Church, 
vol. 8, p. 302). Ergaa ergamaa tokkoffaa isa “wangeela isa bara baraa baatee, warra lafa irra taa'anitti, labsuudhaaf 
bantii waaqaa walakkaa balali'uu” (Mul.14:6) “Isa waaqa, lafa, galaana, burqituu bishaanii uumeefis sagadaa” 
(Mul.14:7) jennee hundumtuu waaqayyoon akka sodaatuu fi ulfina akka isaaf kennuuf labsina, heertuun kun maddi 
sanyii namaa guddina tirannaa utuu hin taane waaqa ta’uu isaa nu yaadachiisa. Nuyi wangeela barabaraa isa kan 
yeroo fi yeroo hin qabne, isa barbaachisaa fi isa barabaraa, isa barbaadamaa fi dhuma hin qabne qabna.  
Akkasumas ergaa ergamaa lammaffaa isa Mul. 14:8 keessatti “kufteetti Baabiloon” jedhe qoodna. Ergaan 
qulqulla’aan kun hordoftoonni Waaqayyoo warri dhugaan bifa waaqessuu maddi isaa nama biraa ta’ee fi amantii 
sagalee Waaqayyoo irratti hin hundoofne akka dhiisaniif waamicha godha.  Inni amantii Macaafa Qulqulluu irratti 
utuu hin hundaa’inii fi hafuura raajiitiin utuu hin deggeramin akkasumaan walitti qabaman irraa akka fagaannuuf 
nu waama. Booda irra immoo ergaan Mul.18: 4 “Cubbuu ishee keessaa akka hin qabaannetti, dha'icha ishee irraas 
akka hin hirmaannetti, kottaa, ishee keessaa ba'aa” jedhee nu abbooma. Ergaan qulqulluun kun waaqayyoon 
dhugaatti waaqessuu keenyaan adda baanee akka dhaabbannuuf kan nu waamuudha.  

Ergaa Ergamaa Sadaffaa 
Garuu, michootaa, ergaan warri jalqabaa lamaan humna erga qabaatanii, Ellen G. Waayit waa’ee ergaa  ergamaa 
sadaffaa waan dubbatu qabdi. Ellen Waayit xalayaa ishee 209 irratti: “Humni lallabbii ergaa tokkoffaa fi lammaffaa 
isa sadaffaa keessatti xiyyeefannoo argata” (1899) jetti. Attamitti akkas ta’a? sababni isaa ergaan ergamaa sadaffaa 
wangeela barabaraa fi waamicha waaqefannaa isa kan ergamaa tokkoffaa hammata. Akkasumas waamicha 
waaqefannaa sobaa irraa adda ba’uu isa kan ergamaa lammaffaa of keessatti hammata. Garuu lallabbiin ergaa 
sadaffaa kun akeekkachiisa sodaachisaa kennuu isaatiin warra duraa lamaanii wajjin wal hin fakkaatu: “Namni 
bineensichaa fi bifa fakkeenya isaafis yoo sagade, gubaa sanas adda isaatti yookiis harka isaatti yoo fudhate, innis 
ofii isaatii daadhii waynii dheekkamsa Waaqayyoo, isa utuu makaa hin qabaatin xoofoo dheekkamsa isaatti 
buufame dhuguuf jira.” (Mul. 14:9). Ergaan kun milikkita lafaa isa kan warra bineensicha waaqessanii fi mallattoo 
waaqaa isa kan warra Waaqayyoon waaqessanii adda baasee mul’isa! 
“Kana keessatti obsaan danda'uun warra Waaqayyoof qulqullaa'anii, abboommii Waaqayyoo eeganii, Yesusitti 
amanuu isaanii jabeessanii in barbaadama (Mul. 14:12). Waa’ee ergaa kanaa Ellen G. Waayiti itti dabaltee akkas 
jetti, “Inni dhugaa yerooti. Ergaan kun iftoominaa guddaa fi humna isaatiin fuula duratti adeemuu qaba. Inni 
falaasamaa fi mammaaksaa namaatiin dukkaneefamuu hin qabu” (Letter 20, 1900). Har’a yeroo kadhannu ergaa 
yeroo xumuraa addunyaa badaa jirtuuf humnaan lallabuuf waaqefannaa keenyatti humna akka godhuuf 
waaqayyoon haa kadhannu. 
Mee waaqayyo keenyatti haa dubbannu.  

Yeroo kadhannaa (Daqiiqaa 30-45) 

Sagalee Waaqayyootiin Kadhachuu — Mul. 14:7 

Published by the General Conference Ministerial Association 
Daily Readings by Pr. Dwain Esmond 

 



 

“Innis sagalee guddaadhaan, Yeroon firdii isaa waan ga'eef, Waaqayyoon sodaadhaa, ulfinas kennaaf! Isa waaqa, 
lafa, galaana, burqituu bishaanii uumeefis sagadaa! jedhe.”  
“Waaqayyoon Sodaadhaa, Ulfinas Kennaaf” 
Waaqayyo uumaa keenya isa jabaa, mootii yunversii, fuula kee duratti gad of deebisuu barbaanna. Ati waaqayyo 
keenya, galati keenya, waaqefannaan keenyaa fi fedha keetiif jireenya keenya kennuun keenya siif in mala. Ati 
dinqiidha, miidhagaadha, humna qabeessaa fi ajaa’ibsiisaadha.  Jireenyi keenya amala jaalala kee akka 
calaqisuuf abdii kee in raawwatta, hafuura qulqulluudhaanis nu guutta. Si kadhannaa karaa keenya ulfinaa fi ofii 
kee mul’isi.  Ameen. 
“Yeroon Firdii Isaa Waan Ga'eef ” 
Yesus, sagaleen raajii Daani’eelii fi Mul’ataa ifaadha: nuyi yeroo firdii seenaa lafaa keessa jirra. Yeroo firdiitti 
dhi’aannu qajeelummaa kee isa amantiidhaan kan keenya ta’u, isa wabii fayyinaa nuuf kennuutti amanachuu akka 
dandeenyu nu abdachiisuu keef si haa galatu. Ayyaana keetiin jireenya bu’a qabeessa jiraachuu, tajaajila ergama 
irratti hunda’e kennu, waan goonu hundumaa keessatti siif ulfina kennuuf nu gargaari. Ameen. 
“Isa Waaqa, Lafa, Galaana, Burqituu Bishaanii Uumeefis Sagadaa” 
Yaa Yesus, addunyaa fi yunvarsii kana yeroo ilaallu miidhagina hojii harka keetii dinqifanna. Bu’aan cubbuu isa 
irratti yoo argame illee, ati ogeessa hundaa caalu, hojii harka keetii irra miidhagina akka keesse argina. Nuyi si 
malee hin jiraannu. Si uumaa keenyaa wajjin tokkummaa barabaraatiin akka jiraannuuf malee mataa keenya 
qofaaf akka hin jiraanneef jireenya kee nuuf qooduu fi nu uumuukeef si galateefanna.  Ameen. 
Yaada kadhannaa Dabalataa  

Galataa fi Hooqubaa:  Eebba isaa addaaf galata dhi’eessaa, Gaarummaa isaafis hooqubaa 

kennaa.                                                                                                                                                                   

Cubbuu himachuu: dhuunfaatti cubbuu himachuuf daqiiqaa muraasa fudhadhaa, dhiifama isaafis Waaqayyoon 

galateefadhaa. 

Qajeelfama: Qom – qabaa fi murtoo yeroo keessa jirtaniif ogummaa akka isiniif kennuuf Waaqayyoon gaafadhaa. 

Waldaa keenya: fedhii waldaa naannoo fi waldaa addunyaaf kadhadhaa. 

Gaaffii naannoo: Fedhii yeroo miseensota waldaa, kan maatii fi hollaaf kadhadhaa. 

Dhageefadhaa Deebi kennaa: sagalee Waaqayyoo dhageefachuu fi galataan yookiin faarfannaan deebii kennuuf 

yeroo fudhadhaa.  

Yaada Faarfannaa 
Faarfannaa AGT:  warra badan barbaaduu (#373); Warra badaa jiran oolchi (#367); Malakata ol fuudhi (#213);  

Faarafannaa kan biraa:waaqayyo akkasitti biyya lafaa jaallate; Qurxummii qabduu sin godha. 
 


